
ᓇᐃᓈᖅᓯᒪᔪᖅ 

ᑎᑭᕋᕐᔪᐊᑉ ᖃᓂᑖᓂᑦ, ᕿᓂᖅᓴᐃᓂᕐᒧᑦ ᐱᓕᕆᐊᑦ 

ᐊᒡᓃᑯᒃᑯᑦ ᐅᔭᕋᒃᑕᕆᐊᖅ ᓕᒥᑎᑦ (ᐊᒡᓃᑯᒃᑯᑦ) ᐱᓯᒪᔪᑦ ᐅᔭᖅᑲᓕᖕᓂᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᓄᓇᖁᑎᒋᔭᐅᔪᒥᑦ ᐊᒻᒪᓗ ᐃᓄᖕᓄᑦ ᓄᓇᖁᑎᒋᔭᐅᔪᒥᑦ ᐊᑯᓐᓂᖓᓐᓂᑦ 20 ᑭᓛᒥᑕᐃᑦ ᐊᒻᒪᓗ 70 

ᑭᓛᒥᑕᐃᑦ ᑎᑭᕋᕐᔪᐊᑉ ᖃᓂᑕᖓᓂᑦ.  ᕿᓂᖅᓴᐃᕝᕕᐅᔪᒥᑦ ᐃᑰᑕᐃᓂᐊᖅᑐᑦ, ᕿᓂᖅᓴᕐᓗᑎᒃ ᐊᒻᒪᓗ ᓄᓇᐅᑉ 

ᖃᓄᐃᖓᓂᖓᓄᑦ ᖃᐃᔨᓴᐃᓗᑎᒃ.  ᐅᑭᐅᒃᑯᑦ ᑕᓯᕐᔪᐊᕐᒧᙵᐅᑦᑕᕐᓃᑦ ᐊᒻᒪᓗ ᑎᑭᕋᕐᔪᐊᕐᒥᑦ ᐃᓚᖏᓐᓄᑦ 

ᕿᓂᖅᓴᐃᕝᕕᐅᔪᓄᑦ ᕿᒥᕐᕈᔭᐅᓚᐅᖅᑐᑦ ᐊᕙᑎᓕᕆᔨᒃᑯᓐᓄᑦ ᐃᓱᒪᓕᐊᕐᒥᑦ 17EA068.  ᑖᒻᓇ 

ᐃᓱᒪᓕᐅᕆᓂᖅ ᐱᔾᑎᖃᓚᐅᖅᑐᖅ Huckleberry ᕿᓂᖅᓴᐃᓂᕐᒧᑦ ᐱᓕᕆᐊᕐᒥᑦ. 

 

ᑐᒃᓯᕋᐅᑕᐅᔪᖅ ᐱᓕᕆᐊᖑᓚᐅᖅᑐᖅ ᓈᒻᒪᒋᔭᐅᓂᕐᒧᑦ ᐱᔪᒪᑉᓗᑎᒃ ᕿᓂᖅᓴᐃᓂᕐᓄᑦ ᐃᓚᒋᔭᐅᒃᑲᓐᓂᖅᑐᓂᑦ 

ᐊᒻᒪᓗ ᐃᓚᐅᔪᖅ ᓄᓇᓕᐊᓛᓕᐅᕆᓂᕐᒥᒃ ᐃᓚᖓᓐᓂᑦ ᐃᓂᐅᔪᓂᑦ. 

 

ᕿᒥᕐᕈᔭᐅᕌᓂᓚᐅᖅᑐᑦ ᐅᑭᐅᒃᑯᑦ ᐊᑐᖅᑕᐅᖃᑦᑕᕐᓂᐊᖅᑐᑦ ᐊᒡᓃᑯᒃᑯᓐᓂᑦ ᐊᒡᔭᖅᑐᐃᑎᑦᑎᔪᖕᓇᕐᓂᐊᖅᑐᖅ 

ᐊᑐᖅᑕᐅᓂᐊᖅᑐᓂᒃ ᐊᒻᒪᓗ ᐱᖁᑎᓂᒃ ᑕᓯᕐᔪᐊᕐᒥᑦ ᐊᒻᒪᓗ ᑎᑭᕋᕐᔪᐊᕐᒥᑦ ᕿᓂᖅᓴᐃᕝᕕᐅᔪᓄᑦ, 

ᐊᑐᕆᐊᖃᖅᑎᑦᑎᙱᓪᓗᓂ ᖁᓕᒥᒎᓕᖕᓂᒃ ᕿᓂᖅᓴᐃᓐᓇᐅᑎᓪᓗᒍ.  ᒫᓐᓇᐅᔪᖅ, ᖃᑉᓯᐊᕐᔪᐃᑦ 

ᐊᑐᖅᑕᐅᓂᐊᖅᑐᑦ ᐊᒻᒪᓗ ᐱᖁᑏᑦ ᐊᒡᔭᖅᑕᐅᓇᔭᖅᑐᑦ, ᕿᓂᖅᓴᐃᓂᖅ ᐱᒋᐊᖅᐸᓪᓕᐊᓕᓵᕐᒪᑦ. 

 

ᐅᑭᐅᒃᑯᑦ ᐊᑉᖁᑎᒋᔭᐅᔪᑦ ᐊᑐᖅᑕᐅᓂᐊᖅᑐᑦ ᓵᓚᓐᔪᓄᑦ, ᓯᑯᒃᑰᕐᓗᑎᒃ ᐊᒻᒪᓗ ᐊᐳᑎᒃᑰᕐᓗᑎᒃ ᓄᓇᒥᒃ 

ᐊᒃᑐᖅᓯᑦᑕᐃᓕᓗᑎᒃ.  ᓯᑭᑑᑦ ᐊᑉᖁᑎᒋᔭᐅᔪᒥᑦ ᐊᑐᖅᑕᐅᔪᖕᓇᕐᒥᔪᑦ. 

 


